
Tam, rusalutjukan a kakedriyan a ugaljai,
kinemnemnem a ljemita gadaw tu kemuda sainika
sema gakku, saka rupagecev aravac tua kina(kaka a
vavayan nua kina nimadju).

Hak, beriljariljac a sinikava, a nahadasi a

djaravaravac a maka casaw a kakedriyan a uqgaljai.

rupapenepenetj a ti Caciar, namapaqaljai a
rupapapenepenetj, saka kama uta ni Biki.

idianTjuy, kinarekurekutjan a rugecigeci tua
caucau I ginaljan.

pucemel ati Rubinsun, matjaita a
rupucemecemel i ginaljan, sika sikamacidilj uta nu
kuisang.

secevun ti Tam tjai Hak idjaljan kavaivaik a semagakku

Tucu a kadjamadjaman, kipavaveligaligad anan ti Tam I gagerengan,
napelunal a inika nakinemnem tu vaik a semagakku, sa kinemnemnem
tuanema a likucu tu inika sivaikan a sema gakku.

Pal misagetjuan tua aljis timadju, matu selapai aravac tua sagetjuan
savalk a kemim tua kina sa givu, “kina Kina, sagetju aravac a ku aljis,
Kicungalan aken apasa gakku” aya. temevela a semaceqgaceqalj a kina,
“almanu sagetju a su aljis, nusauni tjasipaceluan anga tua pucemel kibulai
anga’” aya.

kamakaqgaqgivu, kinemnem ti Tam tu nuri kicelu tua aljis, saka
uri vaikanan a sema gakku, uri masipun aravac timadju. masucikel
Isauniuni sa vaik a givu tua Kina, “inianga ka sagetju aku aljis” aya. pal
sanaparuzepuz savaik a pinagqup, pakirarimurimu a kenama, savaik anga a
casaw.

kaidjalan anga mecevung kati Hak. timadju kivangavangavang a ljimita
tu gadaw neka nusengsengan a kakedriyan, izua rukapulaw a kama, inika
kilalailaingan uta nakama timadju.

pakipapaulingalingaw tu kicacadja tjaimadju a marka matjaljaljak
Igqinaljan, ljakua inika pinasacalinga a kai nua kakedriyan, pasatjatjenglai
a kemim tjaimadju a kivangavang, ayatua kemljang aravac ti Hak tua
kakudan tua makacemcemel, saigu timadju a penanadip tu cigaw, kialjun
tua tjainan, djemameqg tua kuning..., pinaka uzai aravac timadju.

“aku sun a nadjemadjas tua namacai anga a ngiyaw?” aya ti Tam. “idu
anga nu salim a kemim tjanuaken, Ki ku pasemalavi anga sun taicu a
pacugan.” aya ti Hak a temvela.

kanamaregagivu anga tiamadju a madrusa, pal mavadal anga tiamadju
savaik a semadjalan.

caceveljan izua 1 gadugadu

namasudju tiamadju tu maciyur.a vaik a semazua i gadugadu i
palikulikuz tua ginaljan, vaivaik sa kasudjusudju tiamadju... ‘“aku sun a
nadjemadjas anan tusa namacai a ngiyaw!”” aya ti Tam.

“nagivu ti kama tjanuaken, madjulu a kipapacun a galalj i caceveljan
aya, sa nukipapacun anga-a galalj, vuljugan anga a namacai a ngiyaw a
pasa tjailikuz tua galalj, sa su patagilj a malada, pai ki, nuizua caucau-a
gineredeng, kimasu geredengen anga.” aya-ti.Hak-a temvela.

“hyaw _aravac a geredeng~itua su kinacavacavan, nusauni uri ku
pagayaman‘a su kai.” aya ti Tam sapacucun tua kinacavacavan ni Hak,

kadjemaljun anga I caceveljan tiamadju a madrusa, kigilja tiamadju
Itjaiteku tua kasiw 1dudut tua caceveljan, sakaljavaljva tu madjalju
a pacugan. pacalivalivat tua zikangtazikang, matu lemangdangeda
tuizuanema a ljingaw, manu mangetjez anga paqulid a galalj? aya
tlamadju, sapagaqgevetj inika temuru-angata a patjekai.

katjaljiyadudu anga-azua djingaw, pacucu tiamadju a kemasicadja
tua matjelu a caucau... nadjemadjas a pilima tua ljauljaw a pucemel ati
Rubinsun, ti idianTjuy kata macidilj a caucau napilima tua inpi.

ka kinemnemnem anan tiamadju turi kemuda azua matjelu a
caucau, manu pacun tiamadju tuazua madrusa a nadjemadjes tua
Inpi sa patagitagiljanga a kemali tua caceveljan.

“au au au! cemakacakaw tuail caceveljan tiamadju.” aya
napasasamalji a pasikedrigedri a givu ti Tam keti Hak.

uri vaivaik 1sauniuni tiamadju a ljelauz a semagqinaljan a
pasemalaw tua ramaljemaljeng tua pinacunan niamd{'u, ljakua
marekutj tu keljangen tiamadju, sapapacal, pal satjaljuzuanga
tiamadju a nadremukung itakinaizuanan, inika temuru a midradrua
Inika temuru uta a patjekal, sapacucun tunu kemuda saka magati a
mavilad tiamadju.

‘Intanacual, tuki kemuda malangdangeda a marivurivuanga
tlamadju a matjelu, pacun tu namalap tua. tjakit ti idianTjul sa
vukvukan a pasa tua vangvang nua pucemel ati Rubinsun.

kapacun taicu ti Tam kati Hak, mintjus sa vaik a mavilad a pasa
lauz ta gadu, inianga kanakinemnem nukeljang tramadju turi
kemudanga.

pal palamu, sadjaljun tiamadju a madrusa itua umag nia BiKi...
“makuda mun a madrusa a nazalangzang, a langasengasengas?”
aya ti Biki. “urt kemim aken tua su kama, uri pasemalaw aken
tjal Caciar a rupapenepenetj tua nareminkutj aravac a pacugan...”
langasngasngas anan a givu ti Tam.

Kavililjanga, djumaken anga ti idianTjuy anakigiljai tua pulalan
| gadu, sakaqukaqui a remakac nua tjaruvu a caucau, sadjameqi a
remusung.

kamaljiya anga djemaulj a 1 huing, sadjaulji a napacun
tusapacugan a ti Tam napucemel-ati Rubinsun, sapasemalaw anga
paljaluail ti Tam tu kinuda a gemci tazua vengin, a pakeljang tu fti
IdianTjuy anasemalima‘a gemcil.

kamakagaqivu, pasasamalji tua puturuan kata nanguagan ni Tam a
timaimangan.

kemasitazua gadaw a pitjaivilily, masan tjaucikel a kinudan
nimadju, sakeljangi 'sapagaljal anga nua timaimanga ni Tam. pal a
Kina nimadju tjakisanzua anga a masa timadju.

pinaseljavakan tua nagemagalj saka napugadaw

“ari vaik a semazua itua kinigiljan ni idianTjuy a lala a pacun, palemek
tuizua inika kinljan nuazuma a sauzalyan.” aya meseljan a givu tiamadju
a madrusa. pal, savaik tiamadju a madrusa a pasa tuazua pulalan.

tjaljikedrikedri azua lala, kimapapamaw a caucau tua pasavavaw,
pai kKipagaljugalju a kiparumavavui a ljetaladj tiamadju, nutjaljiataladj
tjatjaljikedri. manu palemek, izua mapacun a temljateljar a kemasi taladj
tua lala, pasatjasamalji sakavavul a tjaljiyataladj tua lala tiamadju...

pacu tiamadju tua temljateljar a lubuk, Ivecekadan tua drusa a geluz,
ljiyagayaw ti Tam sapaljavakan a lima tailj sarakaci a paljiyacasaw
azua temljateljar a lubuk, sakinemnemnem tiamadju a madrusa tutjara
sauzalyan, sasuvengvengtji azua lubuk.

manu paqulid tu izua gemiljeqiljeqilj a temeljateljar, tjezaleman a
giljeqilj itua mudingan niamadju, azua namiseleman aravac kumalji
atjakeckecen atja lima inika mapacucu, mapaqulja isauniuni, inika
makakinemnem tiamadju tua pinimaca a pacucunan a penuljat, “aicu
a pasaliyaw nua sauzailyan! kemasitucu uri-masan tjaljamanguag
nucaucauan anga itjen.” aya tiamadju a parugaugaw a mitulutulug a
malevalevan a givu.

kavililjanga, sepagenetjan ti Tam ta nakiqgilja ni idianTjuy imaza tusa
lala, sa givu tjai Hak, “ki Inika ti idianTjuy a nakemacu tusa sauzalyan
a pasamaza?” saka ti Hak kamayan a malevaleva inika nasemumavan tu
anemanemaya ti Tam...

“Tam, anema a su kinasaljinga numaru izua a su pakiyaw?” aya ti
Hak.“ur1 puvaljaw/puscekelj aken kati Bikl.” “kakedriyan anan su lja,
matu djaljaw aravac a su sikinemneman anamatucu!”“a tisun? Hak.”
“Inlanga ken a sakivangavangavang a makacasaw. uri ku pavalitan a
kungakungail a ku kinakemudamudan, saka kisan namasukungal saka
rupadaljayan a ugaljal a kakedriyan.”

pal sa meseljang tiamadju a madrusa a givu, “numaya tjaqiljaw
anan aicu a sauzalyan” aya.

pal kaginilja anga niamadju azua sauzaiyan, malevaleva anga
tiamadju a ljelauz i gadu.

“Tam, saljinga anan sun a vaik a kemim tuauri su seljavakan?” aya
ti Hak a givu“uri aravac! anemanan a tjatemalidu tua Kipakim tua
tjaseljavakan!” “pulai, kinemnemi tu semainu anga itjen a kipakim
tua uri tjaseljavakan nutjaivililj...”

Sinljavakan ni Tam

